
Novis de insingnibus factis Tome thomo.
(Den Schluss bildet die 6 zeilige Strophe:) 

Martir, presul, monache, flos canonicorum, 
Voti compos medice, Thomas flos Anglorum, 
Vitam nostram statuens pio statu morum, 
Nos post vitam munere munera piorum, 
Prece tua precibus annuens tuorum, 
Prestet id quod petimus, regni rex celorum.

Explicit Ridmus.
(Unmittelbar darauf folgt:)

Discordia inter socerum et generum.
1 Peritorum cogit concilium 

rex Villelmus, ut per consilium 
Imminentis dampni remedium 

consequatur.
Conspirarunt inter se comites, 
populare terrarum limites;
set de causa litis ne dubites, 

declaratur.
2 Nam insurgit socer in generum, 

offendentem socrum et socerum: 
gener sponsam vitat et superum 

iras emit.
Violato jam matrimonio 
tota statim turbatur regio: 
fraus infrendit, regnat seditio, 

Mavors fremit.
3 Et jam turba turbae concurreret, 

ensis ensem, pes pedem premeret, 
nisi rex prudens litem subprimeret 

et erratus.
Concordare discordes statuit, 
acu pacis dirupta resuit, 
fracti juris destructa restruit 

rex beatus.
4 Herumpnis opressos liberat, 

libra juris censenda ponderat, 
discrepantes fide confederat 

providenter.
Hic extollit sensum in robore, 
robur sensum regit in tempore, 
sic Ulixem gerit in Hectore 

imminenter.

1,3 iminentis Hs. 3,1 concureret Hs. 4,3 contendera
4,8 iminenter Hs.


